
ՀՈԴՎԱԾՆԵՐ 

ՀԵՂԱՓՈԽՈՒԹՅԱՆ ԹԵՄԱՆ ԵՂԻՇԵ 9ԱՐԵՆ8Ի ՊՈԵԶԻԱՅՈՒՄ 

ՄԱՐ1' ՏԱՔ ԱՐՅԱՆ 

Երկրի ու ժողովրդի ճակատագրի տանջալից մտորումներով Չարենցը 
1կավ դեպի հեղափոխությունւ Սա ողչոլնեց հեղափոխության այգաբացը 
•և' իբրև բանաստեղծ, 1ւ իբրև ծանր կորուստներ ճաշակած ժողովրդի զավակ։ 
Չարևնցին, ինչպես նշում է Ս. Կապուտ իկյանը, <г...ստեղծել է ոչ միայն բնու-
թյունից բերած... վիթխարի տաղանդը, այլև նրա ժամանակը, որը մարդ-
կության համար բախտորոշ մի դարձա՛կետ էր, մարդկային հոգին հեղափո-
խության հորձանքի Վրա առնող ու բարձրացնող մի իններորդ ալիքл1» Դա 
հավաստում Էր նաև ինքը՝ բանաստեղծը. 

սիրք՝ քեզ Ւրա՚Նը տվեց, խոսք՝ ՛նախիրին հնամյա,— 

Բայց Հոկտեմբե'րը կոչեց քեզ հանճարեղ բանաոտեղձ%։ 

Չարենցի հոկտեմբերյան թեմայով գրված ստեղծագործությունները, 
•պայմանավորված հեղափոխական գաղա՛փարախոսությամբ, հայ ազգային 
արվեստում արմատավորում են բանաստեղծական նոր միտումներ, բերում 
որակական տեղաշարժեր, որոնց վկայությունն Է 1917—1918 թթ, նրա գրա-
կան վաստակըէ 

«Ծիածանըյ> հրատարակելուց հետո, 1918 թ, փետրվար-մ արտ ամիս-
ներին, նա հյուսում Է (ГՈղջակիզվող կրակի» առաջին մասը՝ «Իրիկունը», ուր 
շարունակվում են ծիածան յան կապույտի հոգևոր ամայության, ցավի ու մահ-
վան ՛տրամադրությունները։ Հառաչանքի ու թախծի տրամադրությունը շար-
քում, սակայն, շուտով տեղի Է տալիս, և հեն՛ց այստեղ Էլ բանաստեղծը 
հրաժեշտ Է տալիս կապույտ անուրջին. «Կա՛պույտ կարոտը ոչինչ, մեզ ոչինչ 

չտվեց» ( I , 1-35), 

Մերժվող կապույտին զուգահեռ ծայր առած կարմիրը՝ իր բազմապիսի 
եբանւգևհրով_է աստիճանաբար դառնում Է Չարենցի պոեզիայի իշխող տոնը* 

Ու քուրայից կարմի՛՛ր, կարմի՛՛ր հոսում Է վար՝ 

Արտի վրա՝ մի խնդություն արևավառ։ 

Ջերմ ծփում Է արտի վրա հրաբորբոք, 

Որպես հեռո՛ւ մի խնդության կարմիր մորմոք... ( I , 139)։ 

Դիմել ով ծիածան յան տողերին ու տրամադրություններին, ինչպես նկսւ-

էոում Է գրականագետ Լ. Ս ա լախ յան ը, «Չարենցը կարծես ցանկանում Է մի 

1 »Սովետական գրականություն», 1971, /Я 1, Էշ 15։ 

2 ծ ղի շ ե Չ ա ր են ց, երկերի ժողովածու, վեց հատորով, Երևան, 1962—1968, հ. IV, 

Էշ 419 (այսուհետև հատորը և Էշը նշվելու են մեջբերումներին կից)։ 



4 Մ արի Զաքար յան 

անդամ ևս հիշեցնել ընթերցողին և իրեն կիսամիստիկ անուրջների ու երազ֊ 
ների խաբուսիկ ճանապարհների և իսկական արվեստի Համար այնքան կոր. 
ծանարար սուբյեկտիվ փիլիսոփայության մա՛սին»*, 

«Իրիկունի» հիմնական տրամադրությունը, այսպիսով, դաոնում է կա֊ 
պույտ անուրջների կորսա յան և դա, իք մեծ սպասումների յո,րա տեսակ աղ-
ղարարումը, Հրագույնը, կարմիրն իր հետ բերում է նան Համապատասխան 
տրամադրություն՝ ապրելու, հարատեե/ոլ ձգտում, հայրենիքի ապագայի 
ակնկալություններ, Թեև վերացական ու սիմվո,իկ, այնուամենայնիվ «Իրի-
կունը» պարունակում էր հեղափոխական օրերի իրական բովանդակությունք 
Հենց այդտեղ Էլ ծնվում են Չարենցի հեղափոխության շրջանի պոեզիային 
բնորոշ առաջին բառապատկեբներր. 

Ես Հա սկաуш ու գիտեմ, որ աշխարհը մի 

Ե՛րգ է Հնչեղ, հրաշոլնլ֊հրաշունլ րամի ( I , 13Տ)։ 

նոր որակ են ստանում վաղեմի «Հրո երկիր» շարքից եկող բորբոքվող կրա-
կի, հրի ու այրումի, ողջակիզման մոտիվները. 

Հով է կարծես, կարմիր մի հով, Հրե մի սյուք, 

Րր անցնում է Հրաբորբոք, Հրաշշուկ։ 

Վերը, Հեոուն, արյունամած Հորիգոնում, 

Մ եկ ր կարծես—Հրե մի մարդ—զո' Հ Է անում՛ ( I , 139)։ 

Այս «Հրե սյուքի» և զոհ անող «հրե մարդու» պատկերներից են անպայ-
ման ծնունդ առնում նույն ժամանակներում հյուսված «Սոմայի» խելացնոր՛ 
շուրջպարի մտած ամբոխի ու աշխարհասասան հրդեհի բանաստեղծական 
շարժուն պատկերները։ 

«Ողջակիզվող կրակում» կարելի Է գտնել նաև «Ամ բոխները խելագար-
ված» պոեմի գաղափար ական ֊գեղարվեստական հյուսվածքի արձագանքներյ-
Եթե «Ամբոխներ...»-ում՝ 

Քանդե՛ն պիտի ու ավերեն, տեղը փոշի՛ պիտի փռեն.— 

Հազարամյա րաղարը այդ քանդե՛ն պիտի ու ավերեն։—(II, 93), 

ապա այստեղ 

Մութը պիտի իշնի ու աշխարհը այս հին Պիտի ցնորք դաոնա, պիտի գդվի մահին։ 

Պիտի ցնդի, մարի, որպես Հեռու մի հուշ... ( I , 142)։ 

«Ողջակիզվող կրակի» «Վերադարձ» հատվածը, կամրջելով շարքը, նա֊ 
խ ապատ բաստում Է անցումը «Առավռտի» հրաշունչ երգերին, որոնց մեջ 
գծագրվում Է բանաստեղծի հառնումը՝ հեղափոխության հորձանուտումՉա-
րենցն իմաստավորում Է հերոսական օրերի եռանդը, հին կյանքը հրի բա-
ժին դարձնելու մրրկաշունչ տարերքը, խնդությամբ երգում հրից շիկնած 
աշխարհի կարմիր հմայքը, որ շեփոր դարձած հողմի պես թռչում Է դեպի 
գալիքը, 

Բանաստեղծական տողերը, ասես, պայթում են ուրախությունից, և շո-
շափելի Է դառնում հրի այրող ամենակուլ շունչը֊ 

3 А. С а л Я х я II, Егнше Чаренц, М., 1958, с. 3 2 ֊ 



Հեղափոխության թեման Եղիշե Չարենցի պոեզիա չում 
3 

՛Սո՛ր է կարոտս հիմա, հուր է կարմիր ու Հրդե'։ 
՛կո՛՛ր է հմայքը, որով դու ուզում ես կախարդելէ 

Լուր ես դարձել ու կրակ, փայլ ես կարմիր ու փրփուր, 

Ինչ/դես օրերը այս տաք, ինչպես օրերը պուրպուր ( I , 155) է 

Գործում են հրիւ կր՛՛՛կի «խորհրդանիշդ կերպարները՝ ամենուրեք ծա-

ոայելով Հեղափոխության գեղարվեստական մարմնավորմանը։ 

Հերոսական այդ օրերի մարտական պաթոսը ժամանակի ռուսական 

պոեզիաւիում պատկերվում Էր նաև իբրև ձիերի անզուսպ ընթացք, և նման 

դեպքերում նույնպես գաղափարական բեռը կրում Էին «սիմվոլ կերպարները»։ 

նման անսանձ թափի համահավաք սիմվոլիկ կերպար Է ստեղծել նաև Ձա-

րենցը «Առավոտ» ենթաշարքոլմ։ Թռչում են սրընթաց կարմիր նժույգները, 

և նրանց պայտերի կրակը ճեղքում Է բոցեղեն գալիքը... Կարմիրի, հրի ոէ 

մրրիկի տարերքից, որով սկսվում Է «Առավոտ» ենթաշարքը, հառնում Է 

«պուրպուր աղջկա»՝ հեղափոխական Հայաստանի կերպարը։ 

Անծայր խնդության պաթոսով տոգորված այս երգերում, սակայն, բա" 

նաստեղծին հանգիստ չեն տալիս կասկածն ու տառապանքը, 

Ինչպե и պիաի արդյոք հձչեն, ախ, այս երգերը իմ կարմիր֊— 

Իմ ավերակ, իմ ո րբ երկրռւմ... (1, 167}։ 

Գլուխ Է բարձրացնում նաիրյան մորմոքը, և .միանգամից փոխվում Է 

տողերի ռիթմը՝ վերաճելով Էլեգիկ թախծի ու կարոտի։ Գծագրվում է դժբախտ 

հայրենիքի պատկերը, բանաստեղծական и Հա ցքին փոխարինելու է գալիս 

վարանող խոստովանությունը> Հայրենի եզեր՛քը հետզհետե ձեռք է բերում 

իրական տեսանելի ու շոշափելի նկարագիր, եթե սկզբում այն «պուրպուր 

աղջիկ» էր կամ «բրոնզե քույր», ապա աստիճանաբար ներկայանում է իր 

ռեալ անսփոփ ճակատագրով՝ բեկված բանաստեղծի հայրենասիրական այ-

րող մորմոքումներում. 

Ինչպես երկիրս անսփոփ, ինչպես երկիրս բախտազուրկ, 

Ինչպես երկիրս ավերակ ու արնաներկ— 

Մխում է սիրտս հիմա որբ, մխում է սիրտս բախտազուրկ, 

Մխում է սիրտս՝ ավերակ ու արնաներկ... ( I , 167)։ 

«Առավոտը» հյուսված է այս երկու երակներից՝ հայրենիքի բախտի 

անամոք մորմոքումներից ու •տարակուսանքներից, մյուս կողմից՝ հեղափո-

խության պաթոսային խանդավառ մոտիվներից։ 

«Առա-վոտի» առաջին տողերից ծայր առնող կրւակի ու հրի ՛տարերքը շար« 
քի վերջին բանաստեղծություններում իմաստավորվում է հրապարակախոսա-
կան ~ ագի տ ա ցի ոն միջոցներով։ Հատկապես շարքն ամփոփող բանաստեղծու՛-
թյուններում նկատվում է ընդհանուր տրամադրության, պոետական շնչի ու 
պատկերային մասշտաբայնության հարազատ ութ յո մ։ ռադիոպ ոեմներին. 

Աշխարհը—զդո՞ւմ ես, 

Շեփո՛ր է. զնգում է անուշ... 

Շիկն ե՛լ է, շիկնե՚լ է հսկումս, • 

Եվ սիրտս—կրակ է և ում։ 

0, ե՛րգ իմ, թռչո՛ւմ ես. 

Գիտեմ, որ—ո՛ւր էլ որ թռչես— - , 

Երգիս մեք կզգա չերմ ողշոլյնս 

Ընկերը, կամ քո՛ւյրը հրկեզ... (է, 172)։ 



Մարի Տարարյա-ն 

Մեջընդմեջ երևացող լոզունգային կոչ֊ս,ողերը, բանաստեղծի Հավաքա-
կան ու վստահ դիմումներն անծան,,թ քրոջը, ընկերոջը գեղարվեստական նոր 
տարրեր էին Չարենցի ստեղծագործության մեջ՝ տիեզերածավալ ընդգրկում-
ներով դրսևորված հատկապես սադիոպոեմներոևմ, «Առավոտումս այդ տար-
րերն ունեն աշխարհայացքային բեռ, վկայում են բանաստեղծի քաղաքա-
ցիական հասսէատուն կողմնորոշումը դեպի հեղափոխությունը, 

Նոր, հեղափոխական .աշխարհայացք,, էական փոփոխություններ է առաջ 
բերում նաև. բառապատկերներում, պատկերային երանգում ու հնչերանգնե-
րում, Ծիածան յան լուծվող գույների ու բառապատկերների կողքին հանդի-
պում ենք վառ ու թանձր պատկերների՝ «Սի՛րտս-աբև, սիրտս-գարուն, ձրի' 
րամ ակ ու սիրո» ( I , 143)։ 

Հնչերանգային ու բառապատկերային այդ կարգի փոփոխություններն 
առավել նկատելի են «Սոմա» պոեմում, որր իրապես նշանավորում է հեղի-
նակի անցումը հոկտեմբերյան թեմային. Տասական թվականների Չարենցի 
ստեղծագործությանը բնորոշ զոհի թեման այստեղ վերակերպվելով ձեռք է 
բերում նոր իմաստ, նոր հնչեղություն. 

Պոեմը՝ չափածոյի ծավալուն ձևը, լայն ընդգրկման հնարավորություն-
ներ է ընձեռում բանաստեղծին՝ արձագանքելու ժամանակի պատմական մեծ 
իրադարձությանը, Նոր նյութը, միաժամանակ, բերում էր համապատաս-
խան գեղարվեստական միջոցներ, ներքին շիկացում և պաթոսալին ոգևորու-
թյուն, Պոեմում իշխողը ՛տիտանական տարերքն է՝ ամենակուլ հրդեհը, լա-
վան, մի երևույթ, որի հեռավոր տարրերն արդեն զգացվում էին Չարենցի նա-
խորդի՝ Վ. Տերյանի, հեղափոխությանը նվիրած բանաստեղծություններում ։ 
Բանաստեղծական այս առանձնահատկությունները ժամանակի ռուսական 
պոեզիայում ամենից ավելի բնորոշ էին Վլ. Ս՛ա յա կովս կոլ, անգամ նրա վաղ 
տարիների ստեղծագործություններին, «...Վաղ շրջանի Մայակովսկոլ մոտ, 
գրում է գրականագետ Վ. Պապերնին,— այդ կերպարը (հեղափոխությու-
նը— Մ. Ը.) հանդե и է գալիս ավելի շատ որպես ռոմանտիկական նախազգա-
ցողություն, որպես կենսականի ու երևակայականի հրաշալի միահյուսում։ 
Հիշենք հեղափոխության «երկնային հրդեհի» կերպարը «Վարտիքավոր ամ-
պում», նա հ՛անկարծ բռնկվում է, բարձրանում է, անհավանական ճոճվում, 
ամպրոպի պես որոտում...»*, 

Նույնը կարելի է ասել Չարենցի պոեմի վերաբերյալ, Հեղափոխությունը 
ЛՍոմայում» իմաստ՛ավորվում է որպես աշխարհածավալ հրեղեն տարերք։ 
Բույսերից սերած քաղցր բույրը վերափոխվում է «արև գինու», արյան մեջ 
վերածվում «հրաշունչ ագնիի», այնուհետև դառնում «աշխարհասասան հըր-
դեհ», որի մաքրող հրաշեկ բոցը, ծավալվելով աշխարհով մեկ, հրի բաժին է 
դարձնում հին կյանքն ու պայքարի կոչում մարդկանց։ 

Հրի նախասկզբնական պաշտամունքը պոեմում իրոք նոր իմաստ է 
ձեռք բերում. Սոմայի տեսքից խենթացած ու արբած ցնծությամբ շուրջպարի 
էն կանչում ամենքը ամենքին. 

Հ ե ՛ յ , հեռավոր ընկերներ ու եղբայրներ,— 

Դուք չե՛ք էսում, ձե՛զ ենք կանչում,— 

Զվարք! ու սեգ, 

* В. П а п е р н ы й , Поэтический образ у Маяковского, М., 1961, с. 178. 

եկե՛ք, մտե՛ք շուրջպարը մեր— 

Եկե՛ք, եկե՛ք։ 

Եվ ապա՝ 

Ով որ եկավ—պետք է իր հետ 

Ողջակիզվող մի սիրտ բերի—(II, 77)։ 

Պոեմում ամեն ինչ, ասես, տեղից պոկված վառվում է կրակներում և 

դառնում է հոսուն ու հրագույն մի խաոնանկար։ Բանաստեղծական ոգեշունչ 

այս հեղեղում անընդհատ փոփոխվող ոտքերն ու ռիթմերն ավելի են արա՛գաց-

նում պոեմի հզորացող շարժուն թափը, որ աննախադեպ էր հայ պոեզիայում։ 

«Սոմանя նորություն էր նաև բա՛նաստեղծական բառապատկեր ալին խա-

չաձևումների առումով։ Չարենցի վաղ շրջանի սահուն ու ներդաշնակ արտա-

հայտչականությանը, համեմատություններին ու զուգորդումներին այստեղ 

միախառնվում են նոր ու արտասովոր պատկերային զուգորդումներ ու կա-

պակցություններ՝ բանա՛ստեղծական արագ ու աշխույժ խաչաձևումներով։ 

Այդպիսիք են հատկապես կրակե մարդկանց խելագար պարի ֆանտաստիկ 

արագությամբ պտտվող հրդեհ-շուրշպարի պատկերները. 

Պա՛ր ենք բռնել խելագար, 

ՀրգեՀում ենք ու վառում— 

Այն ամենը, ի՛նչ որ կար 

Հազարամյա աշխարհում ( I I , 75)։ 

Ու դառնում է մեր շուրջպարը արագ, 

Եվ մեր շուրջպարում—հրդեհի պարում 

Հեքիա՛թ է կյանքը, ու մարգը—կրակ ( I I , 76)։ 

Ալեգորիկ պատկերներն ու սիմվոլները, դրանց խաղացկուն խաղը զգալի 

տեղ ունեն պոեմ՛ի բանաստեղծական մտահղացման մեջ և պատկերավոյք 

հենքում։ Սիմ վոլիկ֊փոխ աբ երակ ա՛ն իմաստ ունեն հրդեհը, շուրջպարը, շուրջ* 

պարի ելած կրս/.կե մարդիկ։ Այս առումով, ինչպես նկատված է գրականա-

գիտության մեջ, «Սոմ՚ս/նշ գեղարվեստակա՛ն որոշ շւիմաձ եզրեր ունի Ա. Բլոկի 

«Տասներկուսը» պոեմի հետ, որը գալիս է առա՛վել էական ընդհանրությունից։ 

Հատկանշական է, որ և՚ Բլո՛կը, 1ւ Չ՚արենցը, այլևայլ որոնումներից հետո 

միայն եկան դեպի հեղափոխություն։ Երկու արվեսսոագե սաներն էլ պատմա-

կան խոշոր իրադարձությունը պատկերում են աշխարհով մևկ բռնկված հրդե-

հի տեսքով, ուր հինը անդարձ փլուզվում է ու կործանվում։ Բլոկը, սա՛կայն՛/ 

ողբերգորեն ծանր էր առաջանում դեպի մաքրազարդող այդ կրակը, իսկ Չա-

րենցը կողմն որոշվեց անհամեմատ արագ և առինքնող կրքով ընդառաջ գնայք 

հեղափոխությանը։ 

Չա՛րենցի հաջորդ՝ «Ամբոխները խելագարվածյ> պոեմում, հեղափոխում 

թյան գաղափարախոսությունը ներկայանում է որպես բյուրերի հերոսու-

թյուն ու սխրւմևք։ Պ՛ոեմի առաջին տողերից ավետվում են աշխարհացունց 

իրադարձություններ։ «Ամբոխները խելա՛գարվածը3> նշանակալից է նրանով, 

որ հեղինակն այստեղ հեղափոխությունը պատկերում է էպիկա՛կան լայն 

կտավով։ Պոեմը Չարենցը գրել է այն օրերին, երբ սովետական գրական՛ու-

թյունը լուրջ քայլեր էր անում՝ հեղափոխություն կատարած ժողովրդական 

հոծ զանգվածներին էպիկական լայն շնչով պատկերելու ուղղությամբ։ «Հե-

րոսակա՛ն արվեստ ստեղծելու հարմարագույն ժանրը,— գրում է գրական ա-



8 էք արի Զա բար յաք. 

ղե,ո Ս. Աղարաբյանը, ...հեղափոխության բանաստեղծական էպոսն էր՝ ժո-

ղովրդի հերոսապատումի թափն ու խորությունը արտացոլելու կոչված ար-

վեստի էպիկական ձեր»ս1 

Պոեմի նյութը քաղաքացիական կռիվների մի դրվադ է՝ երկաթուղային 
կայարանի գրավումը՝ իրողություն, որով Ձարենցր գեղարվեստի աժով 

.անդրաղարձնում-վերակե!նդ<Անացնում է պատմական֊հերոսական օրերի ռիթ-
մը, երբ ժողովուրդը հոգեկան ուժերի լարումով ոտքի էր կանգնել՝ կործա-
նելու հին աշխարհը, նրա ավերակների վրա նորը կառուցելու համար, 

«Ամբոխները խելագարվածը», «Սոմայի» համեմատությամբ, շատ ավե-

յ,ի իրապատում է, թեև ղ,պ,ձյալ գրված է ռոմանտիկական շնչով, երևակա-

յության ճախրանքով, Այստեղ սիմվոլիկ են և՛ քաղաքը, և' կայարանը, և' 

բնապատկերները, ըստ որում դրանք պոեմում ոչ միայն գործողության մթնո-

լորտ ու միջավայր են, այլև՝ «ական,ատես ու մասնակիցа, Առաջին իսկ 

բնանկարը, օրինակ, արևի ու հրի միախառնված հրաշեկ պաթոսով, անընդ-

մեջ կրկնվող ու հզորացող նույնիմա՛ստ մակդիրներով ստեղծում է հերոսա-

կան ու անգիջոլմ կռվի մթնոլորտ, բայց և միաժամանակ այն կարծես կովի 

մասնակից էւ Առանձնապես պետք է նշել բանաստեղծի գունային վառ ու 

նուրբ զգացողությունդ, հակադրելու-համադրելու, մեկով մյուսը անդրա՛դարձ-

նելու, միմյանցով ողողելու վարպետությունը. 

Իրիկուն Լր, Հրակարմիր մի իրիկունէ 

Արևը, րորր՝ մայր Լր մտնում արևմուտքում։ 

Դաշտի վրա վւովել Էր մ ում արյունամած՝ 

&՝ոլՀհ Էր կարծես՝ րորր արևի սրտից քամած: -

Արևը, թեմ՝ մայր Էր մտնում արևմուտքում— 

Ու արյուն Էր г/աշտի վրա, թո՛ւյն Էր թրում է 

•՚ Հորիզոնում վասել Էր մի կարմիր քուրա— 

Ու արնավառ փայլ Էր վւռոլմ դաշտի վրա։ 

Ու արտերը, ալեծածան, վառվել Էին 

^ Արեգակի կարմիր վւայլով իրիկնային։ — 

՝՛ Դաշսւր, անծայր ու անսահման, լայնատարած՝ * ւ 

Հրակարմիր տարածվել Էր նրանը աոաշ։— ( I I , ՏՕ)։ -

թանձրությամբ հիպերբոլիկ ու ազդեցիկ այս բնանկարի հենքի վրա Էլ 

պատկերվում են ըմբոստացած ամբոխները, որոնք շարժվում են դեպի քա-

ղաք՝ ոսոխի վերջին բնակատեղին, Չնայած պոեմում չկա կայարանի գրավ-

ման նկարա՛գրությունը, ամբոխների հաղթանակը, սակայն, անկասկած Է. 

այդ են հավաստում պոեմի ներքին ուժն ու թափը, պաթետիկ, հերոսական 

շունչն ու ռիթմը, գործողության հանդիսավոր ընթացքը, նկարագրությունր 

կարող Էր թուլացնել պոեմի թեժ պաթոսը, կառուցվածքային առումով ջլատել 

այն, մինչդեռ գործողության ու պաթոսի կուռ միասնությունը ներդաշնա-

կում Է դեպի աբևը գնացող ամբոխների հեղափոխական տարերքին, «Այդ 

երթը, տարերքը շատ Էին հարազատ բանաստեղծի հոգուն, իսկ արևի 

մասին նա երազում Էր վաղուց, երազում «հիվանդX, ու «խելագար», Բայց 

այս արևն արդեն սիմվոլացած վերացական արևը չէր, և ոչ էլ այն արևը, 

որին հասնելու համար մի ժամանակ քայլել էր Աբոլ֊Լալայի քարավանըյ>6,— 

ՏԱ. Սղաբար յան, Եղիշե Չարենց, գիրք I , Երևան, 1973, էշ 177, 
6 ^՚ Դավթյան, Զուգահեռ ճանապարհ, Երևան, 1976, էշ 182. 



Հեղափոխության թեման Եղիշե Չարենցի պոեզիա չում 9 

գրում է Վ. Դավթյանը։ Եթե պոեմի դեպի արևը երթում, արևային պատկեր-

ներում նկատելի են նրա աղերսները Ավ. Իսահակյանի «Աբոլ֊Լալա Մահարիտ 

պոեմի հետ, որ արձանագրվել է գրականագիտության մեջ, ապա բյուրավոր-՛ 

ների ծառացման ու ընդվզումի պաթոսում, հին աշխարհի դեմ քինախնդրու՛-

թյան ու ատելության պատկերներում ա՛կներև են Սիամանթոյի ջլուտ չափա՛-

ծոյի ավանդները։ Դրանք շոշափելի են հատկապես ամբոխների պոռթկոլն 

զայրույթի պատկերներում՝ պոեմի 15—16-րդ գլուխներում։ Չ արենցն այս-

տեղ ամբոխների ընդվզումը պատկերում է Սիամանթոյին հարազատ շիկա-

ցումով, հուզական ւՒցԲոՎ ոլ տիեզերական ծավալումներով։ Սա՛կայն 

ընդվզման հուժկու շեշտերն այստեղ, ի տարբերություն Սիամ՛անթոյի նահա-

տակության եղերերգական շեշտերի, ունեն հաղթանակի և Հզորության հրո— 

վարտակային հնչեղություն. 

— Պիտի երթան առա՛ջ .իմտ, պիտի առնեն քաղաքը մեծ, 

Պիտի թափե՛ն նրա վրա հազարամյա մաղձը իրենց։ 

Քանդե՛՛ն պիտի ու ավերեն, տեղը փոշի պիտի փռեն— 

Հազարամյա քաղաքը այդ քանդե՛՛ն պիտի ոլ ավերեն։ — 

Այրե՛ն պիտի, խելագարված պիտի պարե՛ն հրդեհձերում, 

Ու կարմրա՛վառ կրակ ու կայծ պիտի փռեն երկրի հեռոլնւ — 

Ոլ մնացած մոխիրը ձիգ պիտի այրե՛ն նրանք նորից, 

Որ կյանքը հին, որպես փյունիկ, չբարձրանա՜ մոխիրներից... ( I I , 93): 

Պոեմում հին աշխարհի քանդ մանն ու ավերմանը զուգընթաց համազոլք 

կրքոտ թ՛ա՛փով ու ոգևորությամբ գովերգվում է ամբոխների տտեղծա՚գործ կա — 

բոզությունը. 
Եթե ուզեն՝ արևներին նոր տե՛մպ .կըտան ու նոր ուղի... 

Եթե ուզեն1 արեգակներ կշպրտեն երվլինքն ի վեր. 

Եթե ուզեն՝ վա՛ր կըբերեն երկինքներից արեգակներ... 

Եթե ուզեն՝ կամքով արի ու աշխարհի հրով վառված... 

1'նչե ր միայն չեն կատարի ամբոխները խելագարված... ( I I , 92)։ 

Հեղափոխության թեման գեղարվեստա՛կան նոր միջոցներով է ներկա-

յանում 1920 թ. վերջերին ամբողջացած «Նա՚յիրի երկրից», «Դեպի ապա-

գան», «Բրոնզե թևերը ՛կարմիր գա/իքի», «Խաղաղության ռա՛դիոյ> պոեմնե-

րում, որոնք ժա՛նրային ա՛ռումով նորություն էին հայ չափածոյում։ 

Ս յուժ ետային որոշակի գծերից զուրկ՝ ռադիոպոեմնեին ան գր՛ադարձն ում՛ 

են հեղափոխական պատմա՛կան իրադարձությունները։ Ռոմ ա՛նտիկ շնչով ПС 

քաղաքացիական հռետորիկ զորեղ կրքով շեփորվող հեղափոխությունն այս-

տեղ միաժամանակ ձեռք է բերում իրական շոշափելի գծեր, և դա պայմա՛-

նավորված էր ռադիոպոեմ կոչված ժանրի առանձնահատկությամբ։ Ռադիո-

Iպոեմը, եթե կարելի է այս՛պ՛ես ասել, գրվում էր հրապարակայնորեն ասե-

լու և ունկնդրե՛լու Համար։ Դրան համապատաս՛խան՝ այն ոչ թե հյուսվում 

էր զարգացող գործողության, առարկան՛երի ու գույների տեսանելիության 

պատկերային ատաղձով, ՛այլ գերազանցապես խոսքի հռետորիկ, բարձր տո-

թերի, չափի ու ռիթմի, ձայնային֊գիմումնւպին ելևէջների ու անց-ումների 

'Հնարավորություններով։ Ռադիոպոեմներով Չա՛րենցը ստանձնում էր հեղա-

փոխության շեփորահարի դեր, որը պահանջում էր խոսքի հրապարակախոսա-

կան լիցք, պատմելիս խոսքը շիկացնելու, իջեցնելու֊բարձրացնելու, լսա-

րանի հետաքրքրությունն ու ուշադրությունը կենտրոնացնելու ձիրք։ 



Ռաղիոպրեմները կարևոր Ան նաև Հեղափոխության ու արվեստի, հեղա-

քիոխության և բանաստեղծի փոխհարաբերության Հարցադրումներով ու բնու-

թագրումներով, որոնցով Յարենցր մոտենում է Վ. Մայակովսկոլ «Իմ Հեղա-

փոխությունը», «Միլիոն՚ներին եմ երդռմ» դեղագիտական ըմբռնումներին, 

միաժամանակ անպայման բերում Հայ ժողովրդի ճակատագրով պայմանա-

վորված Հարցավորների ագդային երակներ, 
«Նայիրի երկրից» պոեմում նման երակ է նաիրյան մորմոքի թեման, 

րրը, միահյուսված 
Հեղափոխությ՛ան բերկրանքին, վերաճում է երկրի զար-

թոնքը շեփորող դրամատիկ խոստովանության ու Հարցազրույցի, Մեկ լսվում 

են 1918 թ. դրված «Հատվածի» բևկ-բեկ Հարցումները, արնաքամ երկրի 

Հատնումի սրտակեղեք, առոդանորեն կտրտվող կանչեր, խանդաղատալից 

Հավաստումներ, որւէնք Հակադրության եղանակով ավելի են Հզորացնում 

բանաստեղծի աշխարՀասփյուռ խնդությունը. 
1ւվ ո՛վ, ո՛վ կսւսի՝ 

Նետ Լ"/ Է արգյոք մեկ/է աշխարհում 

Այսօրվա կարմի՛ր, կարմիր ձեր՝ երթին 

Ոդշոլյն—ավե/ի' սանական, արի, 

է ան ոդյոլյնր քո, երկիր արնաքամ, 

Կարմի՛ր նայիրի... ( I I , 98)I 

Լայնացնելով պոեզիայի տարողությունը, բանաստեղծական խոսքն օգ-

տագործելով Հնչեցման խանդաբորբ ու առինքնող նոր Հնարավորություն-

ներովI' Չարենցը ռ ադիուպոեմներում ընդհանրացնում Էր ժամանակաշրջանի 

կարևորա՛գույն հարցերը՝ ՛անդրադարձնելով Հեղափոխության փրկարար նշա-

նակությունն ու ՀամԽշխարՀային ՛առաքելությունը՝ «...նորագույն ժամանակ-

ների ռադիոկայանային Հաղորդակցությամբ աշխարհներին ու ժողովուրդ-

ներին ավետելու Հեղափոխության Հզորությունը, նայիրյան արնաներկ երկրի 

Հավերժող կանգունությունը»՝1 ։ 

Հեղինակի «ես՚ը» նաև միլիոնների ձայնն Է, որով և նա պարզում ու 

մեկնում Է իր գեղագիտական դավանանքը, Հատկապես բանաստեղծի ճա-

կատագրի, Հասարակության մեշ գրաված տեղի ու դերի մասին. 

Եկել-երկաթե երգ եմ ձեզ ասում 

ես- կարմիր պոեսւ֊Եղիշե Ձարենց ( I I , 95)։ 

Ռա դի ոպոեմն երում բազմապիսի կապակցություններով Հանդիպում ենք 

երկաթե մակդիրին՝ երկաթե երգ, երկաթե դիսկ, երկաթե մրրկահավ, եր. 

կաթ ակուռ աշխարհ, երկաթե թևեր և այլն, Տարբեր համա՛դրություններով 

դրանք արտահայտում են տարբեր իմաստներ. Հեղափոխական առօրյայի 

•չաչն ու շառաչը, բանաստեղծի երգի զնգոցն ու շեփորային ղողանջը, ապա 

երկաթե բրոնզաձույլ տեսքով ներկայանում Է երկրի ապագան։ 

Ռադիոպոեմնեբոլմ Չարենցի ստեղծագործության մեջ առաջին անգամ 
Հայ ժ՛ողովրդի ողբերգական անցյալից կամուրջներ են նետվում դեպի նրա 
Հեղա՛փոխական վերածնությունը, դեպի աշխարհի հեղափոխական ժողո-
վոլրդների ներկան ու ապագան. 

1 Ալմաստ я աք արյան, Հեղափոխության տարիների Տարենցի բանաստեղծական 
քրշագարձը (ՀՍՍՀ ԳԱ էԼրաբեր», 1977, М Л , Էշ 36), 



Հեղափոխության թեման Եղիշե Չարենցի պոեզիա չում 9 

Զղո՛՛ւմ ես՝ հոգիս. Հոգիդ ու նրա— 

Հեոու, անձ անոթ ընկերոջ Հոգին— 

՛հույն արեգնական խորհրդով է լիէ 

Ու Էլի՛, էլի',-
Ու էլի՛, ԷԺ'.-
Ամեն տեղ Հիմա, րո/ո ր կողմերում1 

Մոսկովից — Փարիզ, Լոնդոնից—Հռոմ... ( I I , 105)։ 

Հ. Հա՛կոբյա՛նի «Նոր առավոտի» (1909) միաձույլ «եսի» և «մ ենք ի О 

ընդգրկման չափերը Հոկտեմբերյան հեղափոխության տարիներին ընդոմւոսք 

են համաշխարհային մասշտաբն՛եր, և Չարենցն իր խառնվածքին բնորոշ կրքո-

տությամբ անդրադարձնում Է այդ երևույթը։ Տիեզերական մասշտաբներ, 

ոճականորեն֊առոգանորեն կուտակվող, բորբոքուն խոսք, որ կոչված Է իմաս-

տավորելու այն, ինչ համարվում Է հանրություն, հանուրի կամք ու կորով։ 

Մեջբերված տողերում մի պարզ (ГԷլի» բառի ա՛ռոգանական դարձդար-

ձումներով Չարենցը պատկերին հաղորդում Է այնպիսի լարվածություն, որ/ք 

ծավա՛լվելով[՝ միա՛ժամանակ սեղմվում Է՝ իր մեջ առնելով Մոսկվայից Փա-

րիզ, Լոնդոն ու Հռոմ, ապա Հ՚նդուչին տարածականորեն ձգվող զանգվածների 

քանակ, անդրադարձնում նրանց նույնազոր ձգտումների միասնությունը։ 

Արվեստի և ժամանակի, բանաստեղծի և հանրության փոխհարաբերու-

թյան շուրջը ռադիոպոեմներում առաջադրված հարցերը «Ամենապոեմում»՚ 

արդեն խորանում ու ծավալվում են ժողռվոլրդ-րանաատեղծ-հեղափոխու-

թյուն միասնական ելակետով։ Էապես ա՛յդ ելակետից Էլ Չարենցը մտահղա-

ցել Է երկը, ընտրել վերնադիրը՝ «Ամենապոեմ», ասել Է՝ պոեմ հյուսված բո-

լորի համար և նրանց անունից։ 

«Ամենապոեմը», ռա՛դի ոպոեմների հետ միասին, սկզբնավորում Է ստեղ-

ծագործական նոր ուղղություն, ժամանակի մարդկային փոխհարաբերու-

թյունների հեղաշրջման իրողությամբ պա յմ տնավորված տեղաշարժեր , 

որոնք ուղղված Էին գրականությունն իրականությանն ու մարդուն ավելի 

սերտորեն մերձեցնելու նպա՛տակին։ 

Նոր կյանքի հիմքերը կառուցող խորհրդային նոր քաղաքացին նախա-

հեղափոխական շրջանի սովորական ՛մարդն Է, որ միանգամից զորանում ու 

հասունանում Է հեղափոխության կենարար ուժով։ Հարկավոր Էր գեղարվես-

տական այնպիսի մի նոր մեթոդ, որով կարելի լիներ վերարտադրել իրակա-

նությունն ու ձևավորվող նոր քաղաքացուն՝ համակողմանի ամ՚րողջոլթյամբք 

սովորական մարդու առօրեական կոն՛կրետությամբ և մ՛իաժամանակ նրա 

ձգտումների և ուժի հավաքական ընդհ՛անրությամբ։ Ինչպես ամբողջական 

մտահղացումով, այնպես Էլ պատկերային մանրամասներւէվ շոշափելի այս 

երկու երակների միասնությամբ «Ամենապոեմը» տարբերվում Է Չարենցի 

նախորդ հեղափոխական պոեմներից, ներառյա՛լ ռադիոպոեմները։ Ռադիո-

պոեմներում գերիշխողը հեղափոխական ռոմանտիզմն Է՝ տիեզերածավալ 

մասշտաբային պատկերայնոլթ յամ բ ու հուզակա՛ն ռոմանտիկ լիցքով։ Այլ Է 

«Ամենապոեմը», մի կողմից ՛կոնկրետ հերոսներ, մյուսից՝ հավաքական ու-

ժեր, մեկ չափազանցություն ու մասշտաբայնություն, մեկ Էլ կյանքի առօ-

րեական ուրվանկար ու մանրամասն, դատափետող երգիծ՛անք ու ծաղր, ապա 

հաստատող շունչ ու թռիչք՝ մեկը մյուսին ձուլված, մեկը մյուսին հետևողէ 

Չարենցի ստեղծագործությամբ այս ճանապարհ՛ով հայ պոեզիայում հաս-

տատվում Էր սոցիալիստական ռեալիզմը։ Բնորոշ Է, որ բանաստեղծական 



տարբեր հոսանքների միջով, դրանց դեմ պայքարելով ռուսական պոեզիայում 

նույն ճանապարհով էր ընթանամ ՎԻ Մ այ ակովս կին, 

Սոցիալիստական ռեալիզմի մեթոդը, խարսխված հեղափոխական գա-

ղափարախոսության վրա, օգնում է Չարենցին գծագրելու նաև Նաիրի երկրի 

ապագան, «Ամենապոեմը» Չարենցի վաստակս,մ նշանակալից է նրանով, որ 

բանաստեղծ,, հեղափոխության թեմային անդրադառնում է հարազատ ժո-

ղովրդի պատմական ճակատագրի դիտակետից, Նախորդ՝ «Սոմա» և «Ամբոխ-

ները խե,ազա,,ված» պոեմների պայման ական-սիմվոլիկ հերոսներին այս-

տեղ փոխարինելու են գալիս անհատականացված տիպական կերպարներ՝ 

բանվոր Պողոսը, խանութպան Համոն, վարժապետ Սողոն, որոնք միաժամա-

նակ մարմնավորում են իրենց դասի ո, դասակարգի սոցիալական-հասարա-

կական ընդհանրական գծերն ու կողմերը, Այս երևույթը, ինչպես արձանա-

գրում է Գ. Անանյանը, «...վճռական նվաճում էր իրականության ռոմանտի-

կական ընկալումը ոեաքիստականով փոխարինելու ճանապարհին»*։ 

«Ամենապոեմը» 10— 20-ական թվականների հայ իրականությունն է, 

որտեղ յուրովի միահյուսվում են երկրի ու ժողովրդի ճակատագիրը՝ ոչ հեռու 

/սնցյալով, ներկայով ու ապագայով. Ստեղծագործության ռեալիստական 

հավաստիությունն ապահովելու համար հեղինակը վկայակոչում է իրական 

ժամանակագրական֊ փաստ ա՛կան հավաստի տարրերը, ինչպես՝ «1914 թ., 

հոցիս..., Երևան։ Աստաֆյան վւողոց», Եվ գրեթե փ աստագրական նման ար-

ձանագրությունից հանկարծ թևածում է ֆանտաստիկայի ոլորտը։ Այդպի-

սին է առաջին գլխում պատկերվող բանվոր Պողոսի, այսպ՛ես ասած՝ քրւտնքի 

կաթիլի հրաշքը։ Սկսելով փողոցի առօրյա՛յի սեղմ ու հատու նկարագրությու-

նից՝ «Սառը ջուր. Խաղող, Գինի'։ Մ՛արդիկ, Կառքեր։ Մարդիկ։», Չարենցը 

դիմում է ֆանտաստիկորեն չափազանցված նմանօրինակ պա՛տկերների. 

Ու հանկարծ այնտեղից, փոշուց, 

Ուր քրտինքը մնաց մի պաՀ— 

Բյուրավոր բանակներ ելան՝ 

Վիթխարի, համարձակ, անահ... ( I I , 128)։ 

Իսկ հետո նորից անցնում է սովորական ՛նկարագրության, որն այս ան-

գամ էլ ստանում է երգիծական երանգ։ 

Մինչդեռ բանվոր Պողոսի բնութագիրը ներկայացնելիս, ինչպես այստեղ, 

այնպես էլ պոեմի հաջորդ մասերում, ֆանտաստիկորեն շեշտվում է նրա 

ճակատագրի դրամատիզմն ու ռոմանտիկ հեռանկարը, պոեմի մյուս բնակիչ-

ները պատկերվում են րն ավորոլթյան, վարքագծի ու գործելակերպի ռեալիս-

տական մ ան րամ ա Ա՛ներով, այդ մանրամասների զավեշտից սարկաստիկ 

ծաղրի ու գրոտեսկի վերաճող հնչեցումներով։ Այս առումով դարձյալ բնո-

րոշ է պոեմի առաջին գլուխը, որտեղ Պողոսի հրաշքի պատմությունն ավար-

տելուց հետո բանաստեղծը նորից է անցնում Աստաֆյան փողոցի նկարա-

դրոլթյանը, արձանագրական սեղմ ու կտրուկ շարակարգությանն ու ոճին։ 

Այստեղ արդեն պատումը ծավալվում է «ծույլ զռռոց» ոճավորող զավեշ-

տով, և զավեշտը միջոց է ընթերցողին մոտեցնելու այն մթնոլորտին ու մի-

ջավայրին, որտեղ պատկերվում են «Ամենապոեմի» հաջորդ բնակիչները՝ 

խանութպան Համռն ու վարժապետ Սողոն։ Այստեղ այլ է նաև չափազան-

8 «Չարեկյան ընթերցումներէ, հ. 1, Երևան, 1973, էշ 171, 

ցությունը։ Համոյի ներաշխարհը պատկերելիս, օրինակ, նորից վկայակոչ-

վում է արևը, և հետաքրքիր է տեսնել, թե այն ինչպես է ստանում հիպերբո-

ւիկ-երդիАական իմաստ. 

քիվում էր՝ արևի վրա 

'եսաել է—ինքը Համոն։ 

Ոտքերը կախել է վար 

Ու մոռում է դանդաղ մի երգ... ( I I , 131)։ 

Վարժապետ Սողոյի ներաշխարհը և վարքը բաց ահ այտ ելի и երգիծական 

շրշանառութ յան մեշ է դրվում ակնոցներ կրելու մանրամասը, նաև ակնոցի 

նմանությունը հարցական նշանին։ Սողոն բոլրժուական մ՛տավորականության 

ներկայացուցիչն է՝ անբաժան ակնոցը քթին։ Հարցական դարձած երկրին 

նայում է հարցականորեն զարմացած ու շփոթվա՛ծ՝ ամենուրեք հարցնելով[՝ 

ինչո՛՛ւ, ինչո՛՛ւ, քարշ գալով հայրենիքի բա՛խտի ա՛րյունոտ իրադարձություն-

ների ետևից։ Պատահական չէ մշուշոտ վիլայեթների ու հիշատակվող ակնոցի 

զուգորդությունը, որ խորհրդանշում Է դաշնակցության անհեռատես քաղա-

քականության կործանարար հետևանքները։ 

Ժամանակի հայոց կյանքի իրադարձությունները պոեմում հետզհետե 

աեղափռխվում ու դիտվում են համաշխարհային մեծ իրադարձությունների 

լայն ոլորտում՝ պատերազմ, հեղափոխություն։ Բանվոր դասակարգը ելնում է 

Ուր ալից մինչև Կարպատներ ու էրզրում։ նրանց հետ ՛է նաև բանվոր Պողոսը, 

որը ելել է աշխատավոր մարդկա՛նց եղբայրական դաշինք ո աք վճռելու դա-

րավոր նաիրյան երկրի գոյության հարցը։ նաիրի երկրի ու ժողովրդի ճա-

կատագրին դառնալիս արդեն բանաստեղծական խոսքն ընդունում է քնարա-

կան խանդոտ մորմոքի ու խանդաղատանքի երանգ։ Բանաստեղծը սրտառուչ 

զրույցի է բռնվում հայրենիքի հետ, օրհնում ու օրհներգում նրա նորօրյա 

երթը։ Եվ այս խոսքը ՛ևս հ՚անգուցվում է կոմիկ՛ական չափազանցությամբ, 

վերաճում հիպերբոլիկ պատկերի. 

Բյոլրերի հետ մ՛եկտեղ, միասին 

Ար։ երկրագունդը \>Ь 

Քաշում է դեպի Ապագան... (11, 148)։ 

Պոեմի վրա Չարենցը աշխ՛ատել է երկար տարիներ, երկրորդ անգամ 

հրատարակելիս (1927 թ.) հղկել առանձին բառեր, տողեր ու արտահայտու-

թյուններ, հանել առանձին հա՛տվածներ՝ սրելով երկի գաղափարակ՛ան նպա-

տակադրվածությոլնը։ Իսկ նպատակը մեկն է. բանաստեղծը հեղափոխու-

թյանն է առնչում ինչպես հարազատ հայրենիքի, այնպես էլ սեփական բա-

նաստեղծա՛կան ճակատա՛գիրը. 

&՝ե խսէրեն օրերն այս Հրկեզ 

Սրտո՛վ միշտ քեղ պե՛ս ու քեզ հե՛տ— 

ես էլի՛ քո փառքը կերգեմ— 

Ես—չնչին, 

Վերշին 

Պոե՛տ... ( I I , 150)։ 

Եղիշե Չարենցը XX ղ. բանաստեղծական խոշոր անհ ատակ անությո սևն ե-

բից է' Հոկտեմբերյան հեղափոխության թեմայով գրված նրա ստեղծագոր-

ծությունները հաստատուն տեղ են նվա՛ճել սովետ՛ական բազմազգ գրակա-

ն՛ության ՛պատմության մեշ։ 

ТЕМА Р Е В О Л Ю Ц И И В ПОЭЗИИ Е Г И Ш Е Ч А Р Е Н Ц А 

МАРИ ЗАКЛРЯН 

Р е з ю м е 

В послеоктябрьский период в творчестве Е. Чаренца намечаются 
качественные сдвиги. Революционное мировоззрение вносит сущест-
венные изменения в словооную фактуру, в характер образов его поэ-
зии. В поэме «Сома» (1918) революция осмысляется поэтом как огнен-
ная стихия. В поэме «Неистовые толпы» (1918) .рождается и формиру-
ется идея революции как героизма и подвига миллионов. П а сравне-
нию с «Сомой» эта поэма более реалистична, хотя и написана в роман-
тическом «лиоче. 

Чарелц обращается к теме революции также в законченных в. 
1920 г. радиопоэмах—«Из страны Наири», « К будущему», «Бронзовые 
крылья красного грядущего». 

«Всепоэма» (1921) знаменует новый, переломный этап в твор-
честве поэта. Она является первым реалистическим произведением 
поэта и вместе с радиолоэмамя открывает дорогу новому поэтика-сти-
листическому направлению в армянской поэзии. 


